
1 San Juan

Jesucristo catiare wariro jira

1 Jesu Cohamacu ya duserore yahuriro
jira. Doiputa wahmanoputa jiriro tiro masare
Cohamacu mehne & jirucuchs yoariro jia tiri jire.
Mipure sd tirore yahu joana nija. Tirore tehona,
catiriro warore tirore fiui sd. A tjira. Tirore
funa, s wamomacari mehne tirore dahra fui sa.
2 Ahriro Cohamacu mehne & jirucuchu yoariro
ahri yahpaps to masa bajuari baharo tirore sa
fiwi. A jina tirore yahuja sd musare. Tiro jipihtia
dachoripe to Pucaro mehne jirucuriro to jichw,
mipure Cohamacu tirore fiore sdre. Tire yahuja
sd musare. 3 Cohamacu mehne macaina jija sa.
To macuno mehne macaina céhu jija si. A jina
musa céhu s mehne macaina, Cohamacu mehne
macaina, to macano mehne macaina musa jihto
cjihtore sd fwurire, sd tuhorire musa céhure sa
yahuja. 4 Ahrireta sd joaja noano mari wahchehti
cjihtire.

Buhriaro to wete marieno seheta Cohamacure
flaa yoaa ne mariahna

5 Ahri buhea Cohamacu macuno sare to yahuri
cjirijia nina. Miputa ahrire yahunahca s musare:
Cohamacu buhriaro yoaro sehe jira. Buhriaro
wete marieno to jiro seheta tirore ne faa yoaa
mariahna. Naa sehe nahitiano yoaro sehe jira.
Cohamacure ne fiaa yoaa mariahna. To 4 jia tiare
yahuja musare. 6 A jina nahitianoi jiina yoaro

seheta mari flaare yoaina jipanahta “Cohamacu
mehne macaina jija” nina, mari mahfiona nija.
A yoa Cohamacu yare quihdno yoaeraja. 7 A
yoa buhriaropu jiina yoaro seheta Cohamacu to
yoariro seheta mari noaa sehere yoana, paina
Jesu yaina mehne noano jina nija. Mari a yoaina
jichu Cohamacu macuno Jesu to di cohdno mehne,
crusai to yariari mehne jipihtia mari fiaa yoari
buhirire cohéna.

8 “Yuhu pini ne flaare yoaeraja”, ni waciina,
mahfioare tuhotuna nija mari. Mari a ni tshotuna
Cristo yare potocd jiare ne masieraja. 9 Wiho
mejeta Cohamacure mari fiaa yoarire mari
yahuchu tiro quih6no yoariro jiro, mari faare
borohca. A boro jipihtia mari fiaa buhirire
cosawerohca tiro. To niriro seheta yoariro
jira tiro. 10 “Naare yoaeraja” nina, “Cohamacu

mahifioriro jira”, nina nija mari. O seheta niina to
buheare cahmaerara.

2

Cristo marine yoadohora

1Yu pohna, musa fiaare yoaerahto sehe ahrire
joai nija. Yu a ni joapachuta faare yoaboca musa.
Musa & yoachu fiuno Jesucristo noariro musa ya
cjihtire to Pucurore 0 sehe ni sini payorohca: “Ah-
rina ti fiaare yoari buhirire buhiri dahrei tjiga”, ni
sini payorohca to Pucurore. 2 Cristo mari fiaa yoari
buhirire cohdriro jira. Mari fiaa yoari buhirire
mari dihtare cohderara. Jipihtiro macainapu
ciéhure ti faa yoari buhirire coha masina tiro.

3 Cohamacu to dutiare yoana, tirore potocéta
noano masija mari. 4 Céiro Cohamacu dutiare
yoaeraparota “Yuhu Cohamacure masija” nino,
tiro mahfioriro jira. A jiro Cristo yare potoca jiare
ne masierara. > Pairo sehe Cohamacu dutiare
yoariro Cohamacure tuaro cahiriro jira. “¢Co-
hamace mehne macaina jijari mari?” ni masi
duana, 0 sehe mari masinahca: ¢ “Cohamacu
mehne macariro jija”, niriro Jesucristo yoaro se-
heta noaare yoariro jiro cahmana tirore. To &
yoariro jichu fiuna “Cohamacue mehne macariro
jija”, ni masija mari.

Wahma dutiare yahu ducaha

7 Yu cahiina, ahri dutia mipure musare yu
yahuhto wahma dutia jierara. Ahri dutia musa
wahmanopure cjuariro cjiro muna dutia tjira.
Ti dutiare musa tuho tuhsure. & Mipu sehere
musare yu yahuhto muna dutia jiparota wahma
dutia céhu jira. Cristo, musa céhu ti dutiare
yoara. Miputa nahitiano to pihti wahcachue mari
Nu masino seheta mari masierarire masi duca
wahcédnanijamari. Ajiro buhriaro mehne marifia
masino seheta Cristo musare potocd jiare masichu
yoaro ta tuhsure.

9 “Yuhu buhriaropu jiriro yoaro seheta Co-
hamacu dutiare yoariro jija”, caéiro niparota,
painare fws tuhtiriro jiro, tiro Cohamacu du-
tiare yoaerara. 10 A yoa pairore cahiriro pinihta
buhriaropsu jiriro yoaro seheta Cohamacu dutiare
yoariro jira tiro. A jiro fiaare pari turi yoa du-
aerara. 11 Pairore fiu tuhtiriro sehe nahitianopu

jiriro yoaro seheta jiro nina. Tiro caparifizerariro
yoaro sehetajira. Towahahtore fiu masierara tiro.
12Yu pohna, Cristo to yariaro mehne musa fiaa
yoari buhirire cohdri jire. A jicu musare yahu joai
nija. 13 Musa pucusuma céhu, musa Cristore wah-
manopure jirirore masina musa. Musa  masiina
jiche musa céhure yahu joai nija. Musa wahma
yapia fariro watinore yuhdurucare musa. Musa a
yuhdurucaina jichu musa céhure yahu joai nija.

14 Yu pohna, Cohamacue mari Pucure musa
masina. Musa d masiina jichu musare mipure
yahu joai nija. Musa pucusuma, musa Cristore
wahmanopure jirirore masina musa. Musa a
masiina jichu musare yahu joainija. Musa wahma
yapia potocdta musa Cohamacure wacill tuaina
jira. A jina musa Cohamacu yare yoara. A yoana,
musa fariro watinore yuhdurucare. A jicu musare
yahu joai nija.

15 Ahri yahpare ahri yahpa macaa fiaare cah-
maena tjiga. Ahri yahpa macaa fiaare cahmaina
jina Cohamace mari Puce sehere cahmaerara
musa. 16 Naina ti basi fiaare ti goa pjari, fiaare ti
hiw duari mari Pucae Cohamacu ya jierara. “Noano
cjua pahfioriro, masi pahfioriro jija yshua. Ne
céiro masuno ywhure yuhdurucaerara”, masa ti
ni tehotua mari Puce Cohamacu ya jierara. Ti
jipihtia ahri yahpa macaa jira. 17 Ahri yahpa, ahri
yahpa macaa céhue masa ti cahmari cjiri pihtia
wahaahca. Cohamacu cahmaare yoariro sehe
jipihtia dachoripe Cohamacu mehne jirucurohca.

Cristore fiw tuhtiriro sehere yahuha Jodo

18 Yu pohna, ahri dacho to pihtihto mahanocé
duhsara. “Cristore fia tuhtiriro tarohca” ni, Jesu
yaina musare yahu tuhsure. Mipure Cristore fiu
tuhtiina payu ji tuhsure. Ti d jicha fiuna mipure pi-
htihti dacho cjihto mahanoci to dehsachu masija
mari. 19 Ahrina Cristore fiu tuhtiina sehe mari
mehne jipahta potocd mari mehne macaina jier-
are. A jia tina marine cohdnocare. Tina mari
mehne macaina jia, mari mehne jiboa. Marine

cohdnocare. Ti & cohdchu mari mehne macaina ti
jierachu masija mari.

20 Cristo Espiritu Santore musa sehere ware. A
jiro Espiritu Santo musa mehne jira. A jina musa
jipihtina Cristo yare potocd jiare masi tuhsura.
21 Musare yahucu “Cristo yare masierara musa”, ni
tuhotueraja yuhu. Musa Cristo yare masiina jichu
Nucu musare yahuja. Cristo ya ne mahfioa jierara.
Ti céhure masiina musa jichu masija yahu.

22 Ahriro jira mahfioriro: “Jesu Cohamacu
masare yehduchu yoa duti to warocariro Cristo
waro jierara”, niriro sehe mahifioriro jira. Potocata
Cristore fiu tuhtiriro jira tiro. Cohamacure, to
macuno ciéhure cahmaerariro jira Cristore fiu
tuhtiriro. 23 O sehe tjira: Jesure cahmaerariro
sehe to Pucuro céhure cahmaerariro tjira. Jesure
cahmariro sehe to Pucuro céhure cahmariro jira.

24 Wahmanopure Cohamacure musa tuhori
cjirire noano wactliga. Tire wacilina, Jesu mehne
macaina jinahca musa. A yoa to Pucuro mehne

macaina jinahca. 25 Tireta Jesu marine yahure. O
sehe jira to yahuri cjiri: “Musa jipihtia dachoripe

Cohamacu mehne jirucunahca”, ni ciire Jesu
marine.

26 Paina musare mahfioa nina. Ti & mahfioare
masicue musare yahu joai nija. 27 A ti mahfioina
musa jipachuta musa sehere Cristo Espiritu San-
tore wa tuhsure. Espiritu Santo musa mehne jira.
Musa mehne jiro musare buheriro jira. A jiro tiro
jipihtiare musare yahura. To yahua potocata jira.
Mahfioare yahuerara tiro. A jina pairo musare
buhehtirore cahmaerara musa. Espiritu Santo to
niriro seheta yoaga musa mipure. A yoana musa
Cristo yare tehona, tiro mehne macaina jiga.

28 A tjira. Yu pohna, Cristo mehne macaina
jiga musa. A jina Cristo to tahti dachore musa
cuisi. A jina tiro to tahti dachore musa buo ti
duhtisi. 29 Cristo noaare yoariro to jichu musa
masina. Tire masina ahri céhure masiga musa.
Jipihtina noaare yoaina Cohamacu pohnata jira.
Ahri céhure masiga musa.

3

Musata Cohamacw pohna jira

1 “Musa yu pohna jira” nino, tuacaro cahi
yuhdurucajari Cohamacue marine. To a cahiina
jinata to pohna jija mari. Ahri yahpa macaina
flaina Cohamacure masierara. A jia Cohamacu
pohna mari jichu fiwa tina mari céhure masierara.
2Yu cahiina, mipure Cohamacu pohna jija mari. A
jipanahta baharo mari jihti cjihtire mari noano
masierasinija. A masierapanahta ahri sehere
masija. Cristore mari fiuna, doihta mari tirore

fiu masinahca. A jina Cristo marine to bajuachu
tiro to jiro seheta mari cohtotanahca. 3 Jipihtina
ahrire masiina Cristo to tahtore cohtaina tirore fiu
clia iaare yoa duaerara.

4 Naare yoana to dutiare yshdurscana nija.
A jia jipihtina fiaare yoaina Cohamacu dutiare
yuhdurucaina jira. 5 Cristo masare ti fiaa buhirire
cohdhtiro cjihto bajuari jire. Tiro ne fiaare yoaer-
ara. Tire masina musa. 6 A jia jipihtina Cristo yaina
Naare yoarucuerara. Pairo sehe faare @ yoaru-
curiro Cristore wacil tuaeraro, ne tirore masier-
ara. A jiro Cristo yairo jierara. 7 Yu pohna, musare
mahfioinare ne tehoena tjiga. Jipihtina noaare
yoaina Cristo yoaro sehe noaina jira. 8 Pairo sehe
Naare d yoarucuriro watino yairo jira. Watino pini-
hta ddihta fiaare yoariro jia tiri jire. A jiro watino
to faare yoaare, to faare yoa dutia céhure duhuchu
yoahtiro cjihto Cohamacus macuno bajuari jire.

9 Cohamacu pohna jina Cohamacu yoaro seheta
jiina jija. A jinata fiaare yoarucueraja. Cohamacu
mari Pucu tojichu marisehe fiaare yoarucu masier-
aja. 10 O sehe jiinare Cohamacu pohnare masi-
nahca: Cohamacu pohnawatino pohnayoaro sehe
jierara. Naare yoarucuina, painare cahieraina Co-
hamacu pohna jierara.

Musa mehne macainare cahiga

11 “Mari mehne macainare cahijihna”, ni bu-
heare wahmanopure teho tuhsure musa. 12 Mari
Cai to fiano yoariro seheta yoaena tjijihna. Tiro
watino yairo jiro, to bahurore wajda tiri jire.
¢Dohse yoaro tirore wajari, musa tehotuchu? Tire

yahuihtja musare: Cai to yoari cjiri fiaa jia tiri jire.
To bahuro sehe to noaare yoariro jichu fiu tuhtiro
to wahmino sehe tirore wajaa tiri jire.

13 A jina yu coyea, ahri yahpa macaina musare
tl fiw tuhtichu “¢Dohse jiro baro marine fia tuhti-
jari tina?”, ni tehotuena tjiga. 14 Mari picha-
cape wahaborina jimai. Mipure muanopa a
jirucuhtina cohtotarinapu jina nija mari. Jesu
yainare cahina, Cohamacu marine to cohtotachu
yoarire masija mari. Masare cahierariro picha-
capua wahahtiro jira. 15 To coyeirore fiu tuhtiriro
masare wajdriro jira, Cohamacu to fiuchu. Masare
wajdina ne muanops Cohamacu mehne jirucusi.

Tire noano masina musa. 16 Masare cahiare 0
sehe masinahca. Jipihtia dachoripe Cohamacu

mehne mari jihto cjihtore Cristo yariaro marine
tuaro cahire. A yariaro marine to d cahirucurire
masichu yoaro nire. A jina Cohamacu to cah-
machu mari céhure Jesu yaina yaro jiborirore
yariaro cahmaboca. 17 Payu cjuariro Jesu yairore
pjacuorirore fuparota tirore pja hueraro, Co-
hamacure cahierara tiro. 18 Yu pohna, mari cahia
sehe mari dusero dihta wijaero tjijaro. Masare
mari cahina, potocata tinare yoadohoro cahmana
marine.

Cuiro marieno Cohamacu cahai ji masija mari
19T6 seheta cahina mari potoca Cohamacu yaina
mari jia tia céhure masinahca. A jina Cohamacu
cahai ne cuiro marieno mari ji masija. 20 A jina

“Naa buhiri jica yshure”, mari ni tehotupanahta,
Cohamacu cahai cuiro marieno ji masija. Tiro
sehe mari yshdoro tuariro jiro jipihtiare masi

pahfioriro jira. 21 Yu cahiina, noaare yoana, “Noaa
sehere yoana nija”, ni tuhotuna, Cohamacu cahai
mari cuiro marieno ji masija. 22 Cohamacu to
dutiare, to cahmaa céhure mari yoachus, tirore
mari sinino purota tiro warohca. 23 0 sehe dutira
tiro marine: “Cohamacu macunore Jesucristore
wactituaga. A yoa Cristo marine to dutiriro seheta
musa mehne macainare cahiga musa”, ninota du-
tira marine.

24 Cohamacu dutiare yoariro Cohamacu mehne
macariro jiro nina. To & jiriro jichs, Cohamacu
tiro mehne macariro jira. Cohamacu mari mehne
macariro to jiare mari masi duachu marine to
wariro Espiritu Santo tire marine masichu yoaro-
hca.

4

Mabhfioare ti buhechu, Cohamacw yare ti buhechw
cihure noano fie masi dutiha
1 Yu cahiina, paina “Cohamacu yairo Espiriture
cjuaja”, niina ti jipachuta ti buhea mahfioa jira.
Paina sehe Espiritu Santo warore cjuaina ne
mahfiono marieno buhera tina. Payus “Cohamacu
yare yahu muhtaina jija”, nipahta mahifioina jira
mipure. Jipihtiropwu jira tina. A jina paina musare
ti buhea sehe mahfioa buhea jichu fiu masiga
musa. Cohamacu ya ti jichu cédhure fiu masiga
musa. 2Cohamacu yairo Espiritu Santore cjuainare
musa fiw masi duana, 0 sehe masinahca: “Jesu-
cristo ahri yahpaps mari yoaro sehe pjacu tiriro
bajuari jire” ni, buheina Cohamacu yairo Espiritu
Santore cjuaina jira tina. A jina & ni buheinare

fiu masinahca musa. 3 Paina sehe “Jesu ahri
yahpapu mari yoaro sehe pjacu tiriro bajuerari
jire” ni, buheina Cohamacu yairo Espiritu Santore
cjuaeraina jira. Tiya tehotua Cristore fiu tuhtiriro
to tehoturo seheta jira. “Cristore fiu tuhtiriro
tarohca”, ti nirire tuho tuhsure musa. A yoa to ya
buhea ahri yahpapure wihi tuhsure.

4 Musa sehe yu pohna, Cohamacu yaina jira
musa. A jina “Cohamacu yare yahu muhtaina jija
s8” ni, mahfoinare yehduruca tuhsure musa. Musa
mehne jiriro Espiritu Santo sehe tua yehdurucara.
A jiro ahri yahpa macaina yairo watino yshdoro
tuara. A jina mahfioinare yuhduracare musa. A
jina ti buheare cahmaerare musa. > Mahfioina
sehe ahri yahpa macaina faina jira. A jia tina
ahri yahpa macaa fiaare ti buhechua ahri yahpa
macaina fiaina sehe tinare noano tehora. ¢ Mari
sehe Cohamacu yaina jija. A jia Cohamacure masi-

ina marine noano tehora. Paina sehe Cohamacu
yaina jieraa, marine ne tuho duaerara. Ti a taho

duaerachu fiuna ti ya buhea Cohamacu ya buhea
ti jlerachue masinahca mari. Paina sehe marine
ti tuhochu ti ya buhea noaa buhea ti jichu céhure
masija mari.

Cohamacw painare tuaro cahirucuriro jira

7Yu cahiina, Cohamacu marine painare cahichu
yoariro jira. To & yoariro jicha fiwna mari
mehne macainare cahijihna mari. Masare noano
cahiina sehe Cohamacu pohna jira. A jia tina Co-
hamacure noano masina. 8 Cohamacu jipihtinare
tuaro cahirucuriro jira. To & cahirucuriro to jichu
masare cahieraina sehe Cohamacure masierara.

9 Cohamacs marine to cahiare mari masi duana,
0 sehe masinahca: Cohamacu sehe to macunore
caéirota jirirore marine yshduchu yoahtiro cjih-
tore ahri yahpapure warocari jire. A warocaro
marine to cahiare marine masichu yoaro niri jire.
10 Cahia waro & sehe jira: Cohamacure mari cahiri
cjiri sehe potoca cahia waro jierara. Marine Co-
hamacu to cahia sehe potocdta cahia waro jira.
A yoa to macunore mari fiaa buhirire cohhtiro
cjihtore warocaro marine tuaro cahina tiro.

11 Yu cahiina, Cohamace & tuaro marine to
cahichu fiuna mari céhe mari mehne macainare
cahijihna. 12 Masa sehe ne Cohamacure fiuerare.

Tirore fiweraina mari jipachata mari mehne
macainare mari cahichu, Cohamaca sehe mari
mehne & jirucuro nina. A jiro potocdta marine
cahi namorucuchu yoara tiro. 13 Cohamacu
sehe marine to yairo Espiritu Santore ware. A
jina Espiritu Santore cjuana, Cohamacu mehne
mari noano jia tiare, tiro sehe mari mehne
to noano jia tia céhure masija mari. 14 A
yoa Cohamacut mari Pucu to macunore ahri
yahpa macainare yshducha yoahtiro cjihtore
to warocarire sa fiui. Tire fiuna painapure tire
yahuja sd. 15 Cohamacue mehne macariro 6 sehe
niriro jira: “Jesu Cohamacu macuno jira”, niriro
tiro pini Cohamacue mehne macariro jiro nina.
A yoa Cohamacu cithu tiro mehne macariro jiro
nina.

16 A yoa marine Cohamacu to cahiare masija
mari. Cohamacu jipihtinare tuaro cahirucuriro

jira. A jiro caéiro masare cahirucuriro jiro,

Cohamacu mehne macariro jira. A jiro Cohamacu
céhu tiro mehne macariro jira. 17 A jina mari
noano cahi namorucuja Cohamacure, paina
céhure, buhiri dahreri dacho jiche mari cuiro
marieno mari jihto cjihtore. A jina cuisi mari ahri
yahpai Cristo yoaro sehe jina. 18 Painare cahia
mehne ne cuiro mariahna. Cohamacu marine to
cahiare masina mari fiano wahahtore ne cuieraja.
Masa cuia tinare buhiri dahrehtore cuiina jira. A
jiro cuiriro sehe Cohamacu cahiare masierariro
jira.

19 Marine Cohamacu cahi muhtari jire. A jina
mari céhu tirore cahija. 20 Céiro “Cohamacure
cahija”, niriro jiparota pairore fia tuhtiriro jiro,
mahfioriro jira tiro. Tiro to furirore cahieraro,
Cohamacure cahl masierara tiro, tirore fiweraro.
21 Ajiro 0ijira marine Cristo to dutia: Cohamacure
cahiriro jicu mu cahai jiriro céhure cahiga.

S

Cohamacw pohna ahri yahpa macaa fiaare yoa
duaerara
1Jipihtina Jesure “Cohamacu masare yshduchu
yoa duti to warocariro Cristo jira” niina, Co-
hamacu pohna jira. Paina pucurore cahina, to
pohna cithure cahijamari. 2T6 seheta Cohamacure
cahina, to dutiare noano yoana to pohna céhure
mari cahina nija. 3 To dutiare noano yoana
Cohamacure cahina nija. Cohamacu to dutiare
mari yoachu marine wapuoerara. Mari jipihtina
Cohamacu pohna jina, ahri yahpa macaa fiaare

cahmaeraja mari. A jia to dutiare mari yoachu

wapuoerara. 4 Cohamacure wacii tuana ne ahri
yahpa macaa fiaare cahmaeraja. A jina tirore mari
wacil tuari baharo fiano yoa duaeraja. 5 Naare cah-
maerana 0 sehe niina jija mari: “Jesu Cohamacu
macuno jira”, niina jina ahri yahpa macaa fiaare
cahmaeraina jija mari.

Cohamacu macsnore yahuha Jodo

6Jesucristo ahri yahpapu to tachu tirore Jodo co
mehne to bautisarire masina, crusapu to di cohdri
céhure masina, Cohamacu macuno to jiare masija

mari. To bautisari dihta Cohamacs macuno to
jlare marine masichu yoaerara. To di cohdri céhu

marine tire masichu yoara. Espiritu Santo “Je-
sucristo Cohamacu macuno jira”, ni yahura ma-
rine. Tiro potocd ni yahuriro jira. 7 A jia Jesu
Cohamacu macuno to jiare tiaro marine yahura:
8 To macuno to jiare Espiritu Santo sehe marine
yahura. A yoa Jesure co mehne to bautisari cihure
masina, Cohamacu macuno to jiare masija mari. A
jina mari ya cjihtire to yariarire to di to cohdrire
masina, Cohamacus macuno to jiare masija mari.
A jia ti sehe céno potori marine masichu yoara
Jesu Cohamacu macuno to jiare. 9 Masa ti yahuare
tehona “Potocd tjira”, nija mari. A niina jipanahta
Cohamacu to macunore to yahuchu masa ti yahua
yuhdoro tiro sehere noano tehoro cahmana ma-
rine. Cohamacu waro to jicha to macunore to
yahuare tehoro cahmana marine. 10 A jia jip-
ihtina Cohamacu macunore wactl tuaina Jesure
yahua buheare noano tehora. “Potoca tjira”, ni
tehotura tina Jesure yahua buheare. Cohamacu

to macunore to yahuare tehoerariro “Cohamacu
mahfioriro jira”, niriro jira tiro. 11 Cohamacu ma-
rine jipihtia dachoripe to catia mehne & jirucuchu
yoarohca. Cohamacus macuno yaina mari jicha
fiuno 4 jirucuchs yoarohca marine. Ahri jira Co-
hamacu marine to yahua. 12 Cohamacua macuno
yaina jiato catia mehne 4 jirucuahca. Paina tirore
cahmaeraina sehe to catia mehne ne a jirucusi.

Yahu tojoa batoajira

13 Musa Cohamacu macunore wact tuaina Co-
hamacu catia mehne & jirucunahca. Tire musa
masihti cjihtire musare yahu joai nija.

14 Cohamacu to cahmariro seheta mari tirore
dohse jiare mari sinichu tiro marine noano teho
nununohca. A mari sinina “Potocéta noano tehora
tiro”, ni masija mari. 15 Tirore mari sinichu, tiro
marine tehora. To a tehorire masina, tirore mari
sinino purota to wahtiro jichu cdhure masija mari.

16 Musa coyeiro to fiaare yoachu fiuna, ti flaa
Cohamacu pichacapu to waha dutia fiaa jierachu,
tirore sini payobasaga Cohamacure. A jiro Co-
hamacu tirore yoadohoro to catia mehne 4 jiru-
cuchu yoarohca tirore. Cohamacu pichacapu to
waha dutieraina dihtare sini payobasaga musa.
Paye fiaa sehe Cohamacu pichacapu to waha dutia
Naa waro jira. Cairo ti flaa warore to yoachu
“Tirore sini payobasaga musa”, nieraja yuhu.
17 Jipihtia fiaa yoaa fiaa warota jira, Cohamacu to
niuchu. Ti & jipachuta paye fiaa Cohamacu picha-
capu to waha dutia fiaa jierara.

18 Cohamacu macuno Jesu sehe Cohamacu
pohnare noano fix wihbora. To & fiw wihbochu

watino sehe Cohamacu pohnare ne fiano yoa
masierara. A jia Cohamacu pohna sehe fiaare &
yoarucuerara. Ahrire mari masija.

19 Mari sehe Cohamacu yaina jija. Watino sehe
ahri yahpa macaina pshtoro jira. Ahri céhure
mari masija.

20 Cohamacu macuno ahri yahpapure taro ma-
rine noano masichs yoare tiro. To & yoachu po-
tocdta Cohamacu waroreta mari noano masija.
Ahri céhure mari masija. Cohamacu macuno Jesu-
cristo yaina jija mari. A jina potocita Cohamacu
waro mehne macaina jina nija. Ahriro yu niriro
potocdta Cohamacu waro jira. A yoa ahriro to
macuno to catia mehne & jirucuchu yoariro jira.
21Ywu pohna, “Cohamacu jira”, ti nia masurine fio
payoena tjiga.

